
P.nr.115/22
NE EMER TE POPULLIT

GJYKATA THEMELORE NE MITROVICE — DEGA NE VUSHTRRI - Departamenti i
Pérgjithshém, né céshtjen penale kundér té pandehurit V.Z. nga Komuna e Vushtrrisg, pér shkak
té veprés penale Vjedhja e shérbimeve nga neni 314, par 1 t¢ KPRK-s&, duke vendosur sipas
aktakuzés sé Prokurorisé Themelore né Mitrovicé - Departamentit té Pérgjithshém PP-
11.nr.596/22, e datés 05.04.2022, pas mbajtjes sé shqyrtimit gjyqésor publik, té datés 18.12.2023,
né prani té prokurorit té shtetit Arian Xhema, té pandehurit V.Z., me daté 19.12.2023 mori dhe
shpalli publikisht, kurse mé daté 10.01.2024 e pérpiloi kété:

AKTGJYKIM

| pandehuri V.Z., nga babai J. dhe néna S., e vajzérisé H., i lindur mé dt..., nga Komuna e
Vushtrrisé, punon né Gj., me numér personal té identifikimit ..., shqiptar, shtetas i Republikés sé
Kosovés, i martuar, baba i gjashté fémijéve, ka té kryer shkollén e mesme, mé paré i pagjykuar.

Né bazé té nenit 363, par 1, pika 1.3 t&¢ KPPK-sé:
LIROHET NGA AKUZA

I. Sepse prej datés sé pavértetuar e deri mé datén 28.12.2021 né fshatin Studime e Ulét né
Vushtrri, né njehsorin elektrik numér 44144511, i pandehuri me ané té lajthimit, largimit, ose
ményrave té tjera siguron shérbime pér té cilat dihet se mundésohen vetém né shkémbim té
kompensimit dhe shmangé pagesén pér shérbime té tilla ashtu gé ekipi i KEDS-it kané vérejtur
tek i pandehuri se i njéjti ka béré ndérhyrje té paautorizuar né rrjet elektrik, ku njehsori elektrik
éshté pa pllomb distributive si dhe pa URA té njehsorit, ku i njéjti ka shpenzuar energji elektrike
té pa regjistruara me cka i ka shkaktuar dém té démtuarés- kompanisé KEDS né vleré prej
1,528.24¢€.

- Me ¢ka kishte pér té kryer veprén penale “Vjedhja e shérbimeve”, nga neni 314, par 1 t&€ KPRK-
SE.

Pér realizimin e kérkesés pasurore juridike pala e démtuar udhézohet né kontest té rregullt civil.

1(8)



2023:135421

Numri i léndés: 2022:069857
Daté: 10.01.2024
Numri i dokumentit: 05171028

Shpenzimet procedurale lidhur me kété céshtje penale mbesin né barré té késaj gjykate.
Arsyetim
Historiku i ¢éshtjes

Prokuroria Themelore né Mitrovicé — Departamenti i Pérgjithshém ka paraqitur aktakuzé PP-
11.nr.596/22, e datés 05.04.2022, kundér té pandehurit VV.Z., pér shkak té veprés penale Vjedhja
e shérbimeve nga neni 314, par 1 t¢ KPRK-sé, me kérkesén pér dhénien e Urdhrit ndéshkimor,
kérkesé e cila ishte pranuar nga Gjykata, e cila konform dispozitave t¢ KPPK-sé, me daté
26.05.2022, kishte marré Aktgjykim me Urdhér Ndéshkimor, i cili aktgjykim ishte kundérshtuar
nga ana e té pandehurit me parashtresén e datés 06.06.2022, té pranuar né Gjykaté me datén
07.06.2023.

Kjo gjykaté, me datén 22.11.2023, ka caktuar seancén e shqyrtimit gjyqgésor, né té cilén seanceg,
I pandehuri nuk e ka pranuar fajésiné dhe éshté dhéné fjala hyrése nga ana e Prokurorit té Shtetit,
pérfagésuesit té palés sé démtuar KEDS- it, i pandehuri si dhe né cilési té déshmitarit, éshté
dégjuar déshmitari A.H. Vazhdimi i shqyrtimit gjygésor ishte béré né seancén e datés
18.12.2023, né té cilén seancé né cilési té déshmitarit &shté dégjuar déshmitari A.H1., marrja né
pyetje e té pandehurit si dhe ishte dhéné fjala pérfundimtare e paléve.

Pretendimet e paléve

Prokurorja e shtetit né fjalén hyrése ka deklaruar se gjaté kétij shqyrtimi gjyqgésor do té vértetohet
pértej dyshimit t€ bazuar miré se i akuzuari ka kryer veprén penale né drejtim té sé cilés éshté
ngritur aktakuza, se gjendja faktike do té vértetohet pas dégjimit té déshmitaréve A.H. dhe A.H1.,
procesverbalit té pérpiluar nga té njéjtit dhe foto-dokumentacioni, gjithashtu démi i shkaktuar
palés sé démtuar vértetohet nga kalkulimi i rikthimit t&¢ humbjeve dhe fatura e datés 13.11.2022,
ndérsa né fjalén pérfundimtare ka theksuar se mbetet né térési prané aktakuzés ndaj té pandehurit
V.Z. né drejtim té veprés penale si¢ &shté cekur né dispozitiv té aktakuzés, kjo u vértetua me
provat e propozuara né aktakuzé e gé u vértetuan edhe né shqyrtimin gjygésor, si dhe i ka
propozuar gjykatés gé té pandehurin ta shpall fajtor, duke i marré parasysh té gjitha rrethanat
lehtésuese dhe rénduese.

Pérfagésuesi i palés sé démtuar né fjalén hyrése lidhur me kété ¢éshtje penale ka deklaruar se si
palé e démtuar i bashkéngjitém deklarimeve té théna té prokurores sé shtetit né lidhje me rastin
konkret dhe ka paragitur kérkesé pasurore-juridike né kété céshtje penale sipas shumés sé
pércaktuar né faturén e kalkulimit té rikthimit t& humbjeve né vleré prej 1,528.24€, ndérsa né
fjalén pérfundimtare ka deklaruar se i bashkéngjitém fjalés pérfundimtare té prokurorit té shtetit
lidhur me veprén penale Vjedhja e shérbimeve ndaj konsumatorit V.Z., ku pas administrimit té
provave té gjendura né 1éndg, i ka propozuar gjykatés gé né lidhje me veprén e shkaktuar i njéjti
té shpallet fajtor konform dispozitave ligjore.

Né fjalén hyrése, i pandehur ka deklaruar se e ndjen vetén té pafajshém pér faktin se nuk e ka
kegpérdorur-vjedhur energjiné elektrike, pérkatésisht se furnizimi ka gené i dobét dhe i cili &shté
pérforcuar me voné e po ashtu se asnjé anétar i familjes sé tij nuk e ka prekur njehsorin elektrik,

ndérsa né fjalén pérfundimtare po ashtu ka theksuar se e ndjen vetén té pafajshém pér arsye se
asnjéheré nuk e ka prekur njésorin elektrik, se ka kushte té mira ekonomike pasi jeton dhe punon
jashté dhe se nuk éshté né natyrén e tij vjedhja e shérbimeve, si dhe ka shtuar se e ndjen vetén
shumé keq me kété aktakuzé, pasi si¢ ka deklaruar éshté person human dhe se e pérkrah familjen
e tij financiarisht dhe personat e sémuré.

Administrimi i provave

Gjykata né kété shqyrtim gjygésor ka administruar kéto prova: Procesverbali i datés 28.12.2021,
me numér 2010654, Kalkulimin e rikthimit t¢ humbjeve té datés 30.12.2021, faturén e datés
30.01.2022, té Iéshuar nga KEDS si dhe foto-dokumentacion si dhe shkresat e tjera té Iéndés. Né
cilési té déshmitarit éshté dégjuar déshmitari A.H. dhe déshmitari A.H1.

Gjykata né kuptim té nenit 7, par.1 dhe 360 té KPPK-sg, pas vértetimit té fakteve té cilat jané
me réndési pér marrjen e vendimit té ligjshém dhe té drejté si dhe pas vlerésimit me ndérgjegje
té cdo prove njé nga njé dhe té gjitha sé bashku, erdhi né pérfundim té vendimmarrjes si né
dispozitiv té kétij aktgjykimi me té cilin i pandehuri né mungesé té provave u lirua nga akuzat té
cilat i jané véné né barré.

Déshmitari A.H., i cili éshté punétor né KEDS, né déshminé e tij né shqyrtim gjygésor né
pérgjigjet e tij pér pyetjet e Prokurorit té Shtetit ka deklaruar se kané shkuar tek i akuzuari me
kolegun e tij A.H1., ku kemi pasur kontrolle rutiné né bazé té urdhéresés té cilén e kané marré
si ¢cdo dité nga KEDS, pérfshiré edhe rastet té cilat i pranojné né ményré elektronike, ku sipas tij
i pandehuri njehsorin e ka pasur té vendosur jashté né murin e shtépisé dhe se i njéjti nuk ka
pasur bllombé distributive, nuk ka pasur urat e vendosura e po ashtu edhe bulonat, gé ka ndikuar
gé té mos numérohet energjia elektrike e shpenzuar. Ai ka shtuar se ata e kané obligim pér ta
marr njehsorin e vjetér, por né rastin konkret konsumatori nuk e ka dorézuar dhe se i njéjti nuk
e ka nénshkruar procesverbalin. Duke iu pérgjigjur pyetjeve té gjykatés, déshmitari ka deklaruar
se nuk e din se kur éshté vendosur njehsori i vjetér e as nése ai njésor ka gené proné e KEDS-it
apo jo dhe se po ashtu ka deklaruar se nuk e ka ditur se né ¢faré metode kané ardhur deri te
konstatimi i shpenzimeve pérkatése. Déshmitari ka deklaruar se ata i kané verifikuar se pajisjet
shtépiake kané punuar, por nuk e kané evidentuar kété né procesverbal apo né ndonjé déshmi
tjetér. Ai duke iu pérgjigjur pyetjeve té gjykatés po ashtu ka deklaruar se nuk e diné nése ka
shkuar inkasanti i KEDS —it pér ta béré kontrollin rutinor pér ¢do muaj apo jo pér ta paré gjendjen
e njésorit elektrik.

Né déshminé e tij né shqyrtim gjygésor, déshmitari A.H1. cili po ashtu éshté punétor né KEDS,
né pérgjigjet e tij pér pyetjet e Prokurorit té Shtetit, ka deklaruar se kané shkuar te shtépia e té
pandehurit dhe kané paré se njehsori ka gené mekanik dhe kur e kané hapur kapakun kané
vérejtur se nuk i ka pasur urat té cilat e regjistrojné energjiné e shpenzuar, té cilin e kané
fotografuar. Ka shtuar se pér ndérrimin e orés sé vjetér, KEDS ka pér obligim gé ta marr dhe ta
dérgoj pér verifikim, mirépo konsumatori ka refuzuar gé ta jep njehsorin dhe se nuk e di arsyen
se pse konsumatori nuk e ka nénshkruar procesverbalin e pérpiluar nga ta, mé tutje ndér té tjerash
ka deklaruar se shumén e démit té shkaktuar e llogarit Qendra né Prishting, né bazé té pajisjeve,
té cilat jané té evidentuara, si dhe ka shtuar se nuk e din nése té njéjtat jané shfrytézuar nga ana

e konsumatorit né gjashté mujorin e fundit. Duke iu pérgjigjur pyetjeve té gjykatés, déshmitari
ka deklaruar se nuk e di se kur éshté vendosur njehsori i vjetér dhe se i njéjti ka qené proné e
konsumatorit — pasi i njéjti vet e ka bleré, si dhe ka deklaruar se nuk e di nése inkasanti i KEDS-
it, ka shkuar pér ¢do muaj té béj kontrollin e njésorit t& konsumatorit. Po ashtu ka deklaruar se
ai nuk e di se né ¢faré metode ka ardhur deri te konstatimi i shpenzimeve pérkatése té démit té
shkaktuar si dhe nuk e di se cilat lloje té aparateve shpenzuese kané gené té vendosura pér arsye
se ai nuk ka gené brenda shtépisé sé té pandehurit dhe se né lidhje me evidentimin e pajisjeve
elektrike né procesverbal i’a ka besuar kolegut té tij A.H., po ashtu déshmitari ka deklaruar se
nuk kemi pasur urdhér pér kontroll, mirépo ka gené kontroll rutiné dhe se mé pas kemi vérejtur
se njehsori nuk ka gené né rregull dhe té njéjtin e kemi ndérruar.

Nga Procesverbali i datés 28.12.2021, i pérpiluar nga zyrtarét e KEDS-it (déshmitarét- A.H. dhe
A.H1.) éshté theksuar “Me urdhéresé t&é KEDS-it, kemi shkuar pér kontroll njehsori pa bllomb
dhe pa ura, njehsor i cili nuk e numéron energjiné e shpenzuar si dhe kané béré ndérrimin e
njehsorit si dhe njehsorin e vjetér konsumatori nuk e ka dorézuar”.

Nga kalkulimi i rikthimit té humbjeve e datés 30.12.2021, té pérpiluar nga KEDS, éshté theksuar
se pajisjet té cilat kané shpenzuar energji elektrike si: nxehje, shporet El, frigorifer, enélarése,
lavatrige, bojler, televizion, ndricim, thithése elektrike, né periudhén kohore prej gjashté muajve
e cila fillon me 28.12.2021, kane shpenzuar energji elektrike né sasi prej 4,43 KWh.

Nga fatura e datés 30.01.2022, e léshuar nga KEDS, theksohet se totali i faturés, té cilén
pretendohet se i pandehuri i ka shkaktuar dém té démtuarés éshté 1528.24 euro, né periudhén
kohore prej gjashté (6) muajve, pérkatésisht 235.84 euro, pér njé muaj.

| pandehuri me rastin e paragitjen sé mbrojtjes sé tij né shqyrtim gjykgésor ka deklaruar se jeton
jashté shtetit né Gjermani dhe se shtépiné né fshat e shfrytézon gjaté pushimit té verés, asnjéheré
né jetén e ti nuk e ka prekur ose nuk ka ndérhy né njésor, dhe se nga viti 2015 deri né vitin 2023
energjia e shpenzuar né kété njésor té shtépisé ka gené né shumeén prej 784 euro, dhe se pajisjet
njé kohé té gjaté nuk kané funksionuar si rezultat i rrymés sé dobét e cila viteve té fundit éshté
pérmirésuar.

Vlerésimi pérfundimtar i gjykatés

Pér gjykatén céshtja kryesore gé duhej zgjidhur né kété céshtje penale ishte se a kishte ndérmarré
veprime i pandehuri V.Z. né orén matése té energjisé elektrike me géllim té€ mos regjistrimit té
energjisé sé shpenzuar.

Gjykata vendosi si né dispozitiv té kétij aktgjykimi me té cilin e ka liruar nga akuza pér veprén
penale Vjedhja e shérbimeve nga neni 314, par 1 t¢ KPRK-sg, sepse nuk éshté provuar se i
pandehuri i ka kryer veprat penale pér té cilat éshté ngarkuar.

Vepra pér té cilén €sht€ ngarkuar i pandehuri pércaktohet qé “Kushdo gé me ané té lajthimit,
largimit ose ményrave tjera siguron shérbime pér té cilat dihet se mundésohen vetém né
shkémbim té kompensimit dhe shmang pagesén pér shérbime té tilla, dénohet me gjobé ose me
burgim deri né tre (3) vjet”. Pra né ményré qé té kryhet kjo vepér penale duhet qé i pandehuri té

keté kryer ndonjérin nga elementet e veprés penale si¢ jané lajthimi, largimi apo ményrave té
tjera me té cilat sigurohen shérbime, duke shmangur pagesén pér shérbimet e marra.

Sipas pérshkrimit faktik té aktakuzés pér kété vepér penale me té cilén i pandehuri éshté akuzuar
éshté théné se i pandehuri prej datés sé pavértetuar e deri mé 28.12.2021, né fshatin Studime e
Ulét né Vushtrri, né njésorin elektrik nr. 44133511, me ané té lajthimit, largimit ose ményrave
té tjera siguron shérbime pér té cilat dihet se mundésohen vetém né shkémbim té kompensimit
dhe shmangeé pagesén pér shérbimet e tilla, ashtu qé ekipi i KEDS-it, kané vérejtur tek i pandehuri
se i njéjti ka béré ndérhyrje té paautorizuar né rrjet elektrik ku njésori elektrik éshté pa pllomb
distributive si dhe pa URA té njésorit , ku i njéjti ka shpenzuar energji elektrike té paregjistruara
me ¢ka i ka shkaktuar dém té démtuarés kompanisé KEDS, né vleré prej 1,528.24, euro.

Nga provat e administruara né kété shqyrtim gjygésor, gjykata nuk mund ta pranoj pretendimin
e prokurorisé se pértej ¢cdo dyshimi té bazuar éshté vértetuar se i pandehuri ka ndérhyré né
njésorin elektrik me géllim té shmangies nga pagesa e shérbimeve té energjisé elektrike. Kjo pér
arsye se nga provat e administruara si¢ jané déshmia e déshmitaréve A.H. dhe A.H1.
procesverbali i datés 28.12.2021, i pérpiluar nga zyrtarét e KEDS-it, A.H. dhe A.H1., kalkulimi
i rikthimit té humbjeve e datés 30.12.2021, té pérpiluar nga KEDS, fatura e datés 30.01.2022, e
Iéshuar nga KEDS, si dhe nga veté deklarata e té pandehurit nuk éshté provuar se njésori i
energjisé elektrike ka pasur té vendosura paraprakisht vula apo blomba zyrtare té instaluara nga
furnizuesi i energjisé elektrike. Foto dokumentacioni i bashkangjitur nuk specifikon gartazi se a
ka pasur ndérhyrje né njesor por vetém fotografi té cilat pasqyrojné orén e vjetér dhe orén e re té
vendosur pas kontrollit.

Sipas nenit 54, par 1, té Ligjit nr. 05/I - 085 pér Energjiné Elektrike, &shté pércaktuar qé “Pajisjet
matése pér matjen e energjisé elektrike jané proné e Operatorit té Sistemit té Transmetimit dhe
Operatorit té Sistemit té Shpérndarjes, si¢ pércaktohet né Ligjin pér Energjiné” , kurse me nenin
53, par 3 t€ kétij ligji éshté pércaktuar qé “Operatori i Sistemit té Transmetimit dhe Operatori i
Sistemit té Shpérndarjes instalojné pajisjet matése. Né rast se konsumatoréve ose prodhuesve u
lejohet té zgjedhin llojin dhe tipin e pajisjes matése, Operatori i Sistemit té Transmetimit dhe
Operatori i Sistemit té Shpérndarjes duhet ta instalojné pajisjen e tillé me kusht qé té specifikohet
me shkrim se njé gjé e tillé &shté béré né pajtim me Kodin e Matjes”.

Po ashtu me pikén 3.8.3, té Kodit té Matjes sé Energjisé Elektrike té Operatorit té Sistemit té
Shpérndarjes, éshté pércaktuar q¢ “Regjistri i té dnénave pér té gjithé njehsorét do té mirémbahet
nga njésiti i OSSh-sé gé tregon numrin serik té tyre, datén e instalimit, datén e térhegjes nga
pérdorimi, datén e ri-instalimit si dhe numrin e plombimit ashtu si¢ kérkohet me ligj dhe rregullat
nga ana e Rregullatorit. Kéto té dhéna mund té kérkohen né ¢do kohé nga Drejtoria e
Metrologjisé” dhe me pikén 3.8.4, éshté paraparé qé “OSSh duhet té mbajé regjistrin e té gjithé
njehsoréve gé tregon numrin serik té tyre, numrin e plombimit, datén e testimit, gabimin e
shfaqur gjaté kohés sé testimit, vlerén e saktésisé pas kalibrimit gé t& mundésojé kontrollimin e
mundshém né ndonjé periudhé té kérkuar kohore té pércaktuar sipas Rregullatorit dhe
standardeve ndérkombézare pér energji elektrike”, mirépo Prokurori i Shtetit nuk e provuar me
asnjé proveé se njésori elektrik i té pandehurit ka gené né radhé té paré pronési e Operatorit té
Sistemit té Transmetimit dhe Operatorit té Sistemit té Shpérndarjes si palé e démtuar apo nése

ai njésor ka marré miratimin e Operatorit té Sistemit té Transmetimit dhe Operatori i Sistemit té
Shpérndarjes pér instalim si¢ &shté pércaktuar me nenin 53, par 3 té Ligjit pér Energjiné Elektrike
dhe mbi té gjitha, nése njésori i té pandehurit ka pasur té dhéna lidhur me regjistrin e té dhénave
pér numrin serik té tyre, apo numrin e plombimit, ashtu si¢ é&shté pércaktuar me pikén 3.8.3 dhe
3.8.4, té Kodit té Matjes sé Energjisé Elektrike té Operatorit té Sistemit té Shpérndarjes.

Edhe nga vet deklarata e déshmitarit A.H1., éshté théné se njésori i té pandehurit ka gené proné
e konsumatorit dhe té njéjtin nuk kané mundur ta marrin pér vete pér matje, i cili fakt éshté
pérshkruar edhe né procesverbalin e datés 28.12.2021, i pérpiluar nga zyrtarét e KEDS-it, A.H.
dhe A.H1..

Kurse sa i pérket provave té palés sé démtuar, konkretisht kalkulimit té rikthimit t¢ humbjeve té
datés 30.12.2021, té pérpiluar nga Divizioni i Furnizimit- Departamenti pér Konsumatorg, éshté
theksuar se pajisjet té cilat kané shpenzuar energji elektrike si: nxemje, shporet El, frigorifer,
enélarése, lavatrige, bojler, televizion, ndrigim, thithése elektrike, né periudhén kohore prej
gjashté muajve e cila fillon me 28.12.2021, kane shpenzuar energji elektrike né sasi prej 4,43
KWh, mirépo nuk dihet nése kéto pajisje kané gené funksionale sepse edhe déshmitari A.H., i
dégjuar né kété shqyrtim gjygésor ka theksuar se nuk e kané evidentuar né procesverbal faktin
se kéto pajisje kané gené funksionale, Ndérkaq déshmitari A.H1. lidhur me kéto pajisje,
pavarésisht se éshté nénshkruar né procesverbalin e datés 28.12.2021, i njéjti né shqyrtim
gjyqésor ka deklaruar se nuk ka gené brenda shtépisé sé té pandehurit por evidentimin e kétyre
pajisjeve ia ka besuar kolegut té tij A.H..

Po ashtu sa i pérket provés sé kalkulimit té humbjeve duhet theksuar se kompetent pér kalkulimin
e humbjeve té KEDS-it sipas Kodit té Matjes sé Energjisé Elektrike té Operatorit té Sistemit té
Shpérndarjes éshté Qendra Grumbulluese sé té Dhénave e jo nga Divizioni i Furnizimit-
Departamenti pér Konsumatoré e cila e ka béré kalkulimin e humbjeve pér té pandehurin dhe pér
kété arsye dhe faktit se ashtu si¢ éshté theksuar mé larté nuk éshté provuar se i pandehuri ka
ndérmarré veprime me géllim té mos regjistrimit té energjisé elektrike, njé prove té tillé nuk ia
ka falur besimin, ngjashém me té edhe faturén e datés 30.01.2022, e lé&shuar nga KEDS, ku
theksohet se totali i faturés, té cilén pretendohet se i pandehuri i ka shkaktuar dém té démtuarés
éshté 1528.24 euro, né periudhén kohore prej gjashté (6) muajve, pérkatésisht 235.84 euro, pér
njé muaj.

Prandaj pérderisa pér gjykatén fakti kryesor qé ndikon né pércaktimin e kryerjes apo jo té
veprave penale pér té cilat éshté akuzuar i pandehuri ka gené nése i pandehuri ka ndérmarré
veprime me gellim té shmangies nga pagesa e kompensimit té shfrytézimit té energjisé elektrike
nga data e pavértetuar e deri mé 28.12.2021 e qé pér gjykatén éshté e pamjaftueshme qgé té merret
njé aktgjykim tjetér pérpos aktgjykimit lirues.

Gjykata pérpos arsyeve té lartcekura, ka ardhur né pérfundim gé té merr aktgjykim lirues edhe
duke u bazuar né parimin In dubio pro reo, té pércaktuar me nenin 3.2 té KPPK-sé, sipas té cilit
thuhet se “Médyshjet lidhur me ekzistimin e fakteve té réndésishme pér ¢éshtjen ose pér zbatimin
e ndonjé dispozite té ligjit penal interpretohen né favor té té pandehurit dhe té drejtave té tij
sipas kétij Kodi dhe sipas Kushtetutés sé Republikés sé Kosovés”.

6(8)



2023:135421

Numri i léndés: 2022:069857
Daté: 10.01.2024
Numri i dokumentit: 05171028

Ky lirues éshté i bazuar edhe né nenin 31.5 té Kushtetutés sé Kosovés e cila ka pércaktuar gé
“Cdokush i akuzuar pér vepér penale, prezumohet té jeté i pafajshém derisa t€ mos déshmohet
fajésia e tij/saj, né pajtim me ligjin” dhe me nenin 6.2 t€ Konventés Evropiane pér Mbrojtjen e
té Drejtave dhe Lirive Themelore té Njeriut dhe Protokollet e saj (KEDNJ), e cila ka pércaktuar
qé “Cdo person i akuzuar pér njé vepér penale prezumohet i pafajshém, derisa fajésia e tij té
provohet ligjérisht”, ngase ashtu si¢ parashihet me nenin 363.1.3, t¢ KPPK-sé, nuk éshté provuar
se i pandehuri i ka kryer veprat penale pér té cilat &shté akuzuar.

Duke marré parasysh se sipas nenit 53 té Kushtetutés sé Republikés sé Kosovés, éshté paraparé
se “Té drejtat e njeriut dhe lirité themelore té garantuara me kété Kushtetuté, interpretohen né
harmoni me vendimet gjyqésore té Gjykatés Evropiane pér té Drejtat e Njeriut”, kjo gjykaté
pérpos dispozitave té lartcekura me té cilat té pandehurin e ka liruar nga akuzat né mungeseé té
provave dhe duke u bazuar né parimin in dubio pro reo, kété vendim e mbéshtet edhe né
praktikén e ndértuar nga Gjykata Evropiane pér té Drejtat e Njeriut (Tani e tutje GJEDNJ). Né
rastin Affaire Lavents kundér Letonisé — nr.5842/00, pika 125, GJEDNJ, ka theksuar se
prezumimi i pafajésisé, i parashikuar né nenin 6.2 t¢ KEDNJ, kérkon gé gjyqgtarét né funksionet
e tyre té mos nisen nga ideja e paramenduar se i akuzuari e ka kryer aktin pér té cilén éshté
ngarkuar sepse barra e té provuarit i takon prokurorisé dhe dyshimi i gjykatés shkon né dobi té
té akuzuarit, kurse né rastin Ajdari¢ kundér Kroacisé, nr. 20883/09, pika 51, éshté theksuar se
vendimet e gjykatave kombétare duhet té respektojné kérkesén bazé té drejtésisé penale gé
prokuroria duhet té provojé céshtjen e saj pértej dyshimit té arsyeshém sepse né té kundértén kjo
bije né kundérshtim me njé nga parimet themelore té sé drejtés penale, in dubio pro reo.

Lidhur me kérkesén pasurore-juridike, gjykata ka vendosur né pérputhje me nenin 462 paragrafi
3 dhe té KPP-sg, sipas té cilit pércaktohet qé kur gjykata merr aktgjykim me té cilin i pandehuri
lirohet nga akuza ose me té cilin akuza refuzohet apo kur me aktvendim pushohet procedura
penale, e udhézon té démtuarin gé kérkesén pasurore juridike ta realizojé né kontest civil.

Vendimi mbi shpenzimet e procedurés gé ato té bijén mbi barrén e gjykatés u mor duke u bazuar
né nenin 453.1 t& KPPK-sé, sipas té cilit thuhet se “Kur pushohet procedura penale apo kur
merret aktgjykimi me té cilin i pandehuri lirohet nga akuza ose me té cilin refuzohet akuza,
gjykata né aktvendim apo né aktgjykim shénon se shpenzimet e procedurés penale nga neni 449,
paragrafi 2 nén-paragrafi 2.1 deri né 2.5 té kétij Kodi, shpenzimet e nevojshme té té pandehurit
dhe kompensimi i shpenzimeve té nevojshme té mbrojtésit paguhen nga mjetet buxhetore”.

Andaj, gjykata duke u bazuar né arsyet e lartcekura ka vendosur si né dispozitiv té kétij
aktgjykimi.

GJYKATA THEMELORE NE MITROVICE — DEGA NE VUSHTRRI
Departamenti i Pérgjithshém — Divizioni Penal
P.nr.115/22 dt. 10.01.2024

GIJYQTARI

Agron Maxhuni

KESHILLE JURIDIKE: Kundér kétij aktgjykimi palét kané té drejté ankese né Gjykatén e Apelit
né Kosoveé, né afat prej tridhjeté (30) ditésh, llogaritur nga dita e pranimit té aktgjykimit. Ankesa
dorézohet pérmes késaj Gjykate, né kopje té mjaftueshme pér palét dhe pér gjykatén.

